
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar il-protezzjoni tal-libertà tal-espressjoni u l-libertà tal-midja1

1. Ir-rispett tal-valuri stabbiliti fl-Artikolu 2 tat-Trattat dwar l-Unjoni Ewropea huwa żgurat, 
fost oħrajn, permezz ta' midja varja u indipendenti li tiffaċilita l-fluss ħieles tal-
informazzjoni u l-ideat, li jippromwovu u jipproteġu l-libertà tal-opinjoni u tal-espressjoni 
fis-soċjetà. 

2. Dawn jirrappreżentaw impenn komplut min-naħa tas-soċjetà għad-demokrazija u r-
responsabbiltà politika.

3. Id-drittijiet u l-libertajiet relatati jinkludu l-libertà li wieħed ifittex u jirċievi 
informazzjoni, il-libertà tal-espressjoni u tal-opinjoni, inkluża l-espressjoni artistika, id-
dritt tas-sikurezza għall-ġurnalisti, il-libertà tal-istampa u l-aċċettazzjoni ta' perspettiva 
kritika fir-rigward tat-twettiq ta' dmirijiet uffiċjali.

4. Mingħajr libertajiet garantiti għall-midja, ma jkunx possibbli jkun hemm ċittadinanza 
informata u involuta.

5. Filwaqt li l-ġurnaliżmu jgħin biex jinkixfu fenomeni mhux mixtieqa fis-soċjetà u jinforma 
b'ħafna modi dwar il-varjetà tad-dinja kontemporanja interkulturali, dan qed iħabbat 
wiċċu ma' sfidi u r-riskju ta' intimidazzjoni u għalhekk jistħoqqlu appoġġ u tnaqqis fil-
piżijiet.

6. Il-Kummissjoni għaldaqstant hija mistiedna timmonitorja dawn il-libertajiet, tinforma lill-
Parlament dwar is-sejbiet tagħha u tibda djalogu mal-Istati Membri dwar aktar protezzjoni 
u promozzjoni tal-libertà tal-espressjoni u l-libertà tal-midja.

7. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


